
 
 

 

 2تر 1 له : د پاڼو شمیره

 german.de-maqalat@afghan  ښت تاسو همکارۍ ته رابولي.  په دغه پته له موږ سره اړیکه ټینگه کړئنافغان جرمن آنلاین په در

 : دلیکنې د لیکنیزې بڼې پازوالي د لیکوال په غاړه ده ، هیله من یو خپله لیکنه له رالیږلو مخکې په ځیر و لولـئیادونه

 باشد ینم نیلزوماً نظر افغان جرمن آنلا سندهیدهٔ نویعق ،باشدیمضمون م ۀسندیمتن و شکل بدوش نو تیمسئوول

 
 ۲۰/۶۰/۵۲۰۲                             ودان سمسور

 

 

 ــغ  زل ــ
 
 

 زما ویلېنټاین څه و، او ستا یلدا څنګه وه؟ 
 په تکه توره شپه کې، د درد فضا څنګه وه؟ 

 

 هغه چې یو بل ته مو، سترګو کې و نه وکتل 
 هغه کیسه خلکو کې، بیا په سبا څنګه وه؟ 

 

 عشق څه و؟ ځواب د هجر څه و؟ داستان د 
 ادم حوا څنګه وو؟ درخت طوبا* څنګه وه؟ 

 

 په تا خو ټول اباد وو، په موږه ستا څه کېدل؟ 
 زموږ دنیا به ښه وي، خو ستا دنیا څنګه وه؟ 

 

 هغه بندي څنګه شو؟ چې تا به زړه ورته ویل
 سینې زندان نه ووت؟ اوس یې درزا څنګه وه؟ 

 

 پوه یم مجنونه خواره!، له مار پیدا مې وژني 
 خو په همدې مینې به، ستاسې وفا څنګه وه؟ 

 

 د ققنوس* ذاتو نغمو، له شور و اور را وتې 
 د ځان ایرو کې پیدا، تا نه پیدا څنګه وه؟ 

 

 د خلکو منځ کې کوږ وې، خو په تیاره ماښام 
 سمسوره یاره اورې؟ د نظر غلا څنګه وه؟ 

 
کې لیکل شوي او پاتې یې نن  ( ۱۲/۲۰۲۱/ ۲۱بیتونه د وړم کال شب یلدا ) ۳یادونه: د دې غزل لومړي 

 !ولیکل شول. تاسې خواږه یې هره مسره په دوو بندونو کې ووایئ( ۲/۱/۲۰۲۳)
 ــــــــــــــــــــــــــــــــــــــــــــــــــــ ـ

 درخت طوبا :۱
د طوبا ونه ترې مراد ده، چې جنت کې ده او د ځانګړنو په اړه یې ډیر څوک نه پوهیږي. په یو صحیح حدیث کې چې  
ابن عمر )رضی الله عنه( یې راوي دی، راغلي: رسول الله صلی الله علیه وسلم وویل: که یو اس سپور د طوبا ونې تر  

کاله په اس سپور لاړ شي، نو بیا یې هم سیوری نه ختمیږي. د )الرعد( سورت کې هم د )طوبا( ونې   ۷۰څانګو لاندې 
 .یادونه شوې

 2تر 2 له : پاڼو شمیرهد 

 german.de-maqalat@afghan  ښت تاسو همکارۍ ته رابولي.  په دغه پته له موږ سره اړیکه ټینگه کړئنافغان جرمن آنلاین په در

 : دلیکنې د لیکنیزې بڼې پازوالي د لیکوال په غاړه ده ، هیله من یو خپله لیکنه له رالیږلو مخکې په ځیر و لولـئیادونه

 

لِحٰتِ طُوبٰى لهَُمْ وَحُسْنُ مَـَٔابٍ( ]سُوۡرَةُ الرّعد : )  [ ۲9الَّذِینَ ءَامَنوُا وَعَمِلوُا الصّٰ
 .ژباړه: نو كومو كسانو چي د حق بلنه ومنله او ښه عملونه یې وکړل، هغوى نېکمرغه دي او د ښه انجام خاوندان دي

 
 ققنوس/ ققنس :۲

 .سوري لري او نهایت ښکلی دی ۳۶۰یو خیالي مارغه دی، افسانوي کیسې ښیي چې دغه مارغه په مښوکه کې 
ققنس عجیبه خوږې سندرې وایي. کله یې چې د مرګ وخت راشي؛ ځان ته وچ خلي )د لرګیو ټوټې( راټولوي، پرې  

کیني او دیپک راګ ورته وایي. دیپک راګ هغه سندره ده چې ویلو سره یې اور پیدا کیږي، نو ځکه ققنوس دغه  
  .یرې پاتې شيسندره وایي. تر دې چې لرګي اور واخلي، مارغه وسوځي او په ځای یې ا

 .وروسته چې په ایرو باران وشي، نو هغه کې یوه هګۍ پیدا کیږي، چې بیرته ترې نوی ققنس زیږیږي

